
	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

ХАЧИРТАЙ ТАЛХ

	 

	Өвөл болжээ. Шаагин орох ширүүн бороо, шуудуугаар урсах усны шуугианд хүмүүс бие биесийн чихэнд хашхирах шахан ярилцана. Даарсан хүмүүс бөгтийн явцгааж харагдана.

	Бажи Пироз зууханд жижиглэсэн нүүрс хийж гал асаан, тортогшиж харласан хөнгөн цагаан данханд ус хийж зуухны дэргэдэх тавиур дээр тавив. Тэгээд унтаж байгаа хүүгээ татаж,

	— Миний хүү! босоорой! Сургуульдаа явах цаг боллоо гэв.

	— Ээж ээ, харанхуй байна, арай эрт байгаа юм биш үү? гэж босохоосоо унтууцан бувтнав.

	— Үгүй ээ, хүү минь. Үүлтэй болоод л харанхуй байгаа юм. Бороо орж байгааг сонсохгүй байна уу? гэв.

	Хүү босож, гадаа нөмөрт гараа угаагаад, зуухны дэргэд ирж зогсов.

	— Ээж ээ, гадаа ширүүн бороо ороод их хүйтэн байна, би сургуульдаа яаж явна даа гэв.

	Эх нь түүнийг тайтгаруулан:

	— Аймаар юм алга хүү минь. Чи чинь эр хүн шүү дээ, эр хүн чинь барагтай юм тоодоггүй. Тэгээд ч сургууль чинь энүүхэнд байхад гэв. 

	Ээжийнхээ хийж өгсөн аяга цайг ууж, жаахан юм идээд хичээлдээ явахаар бэлтгэв. Өвдөг нь цоорхой муу шарваараа өөд нь татан, үнэ хямдарсан барааны захаас авсан хуучин хүрмээ өмсөөд, дээгүүр нь тохой нь цоорсон муу пальтогоо давхарлав. Номоо өвөртөө хийчхээд үүд рүү дөхөж явтал бяцхан охин дүү нь дуудан

	— Ах аа! Өнөөдөр бас мартахгүй, тийм ээ! гэхэд,

	— За гээд хүү гарав.

	Жаал хүү явсаар сургуульдаа очиход голын усанд ороод гарсан юм шиг хамаг хувцас нь нэвт норсон байлаа. Тэр хүү сургуульд сурах гэж онц шамдахгүй байсан боловч эх нь хүсэж байсан учраас явдаг байв.

	Жаал хүүд эх нь,

	— Би хэдийгээр бэлэвсэрсэн ч гэсэн чамайг бичиг үсэгтэй хүн болгохын төлөө хамаг чадлаа зориулна. Хэрэв намайг үхчихвэл орон гэрээ авч явах, охин дүүгээ асран туслах ганц хүн бол чи болохоор хүү минь чи заавал эрдэм сурах ёстой гэж захина.

	Ийнхүү эхийнхээ сургамжид итгэсэн хүү хичээл номдоо шамдан суралцана. Байнгын өлсгөлөн, ядуу зүдүү байдал нь түүнийг их юм сурахыг шаардах бөгөөд мөнгө төгрөг байхгүй болохоор өөр зүйл хийх, орой кино ший ч үзэхгүй тул хичээлээ тараад л хүү гэртээ ирнэ. Радио ч байхгүй болохоор хичээлээ давтчихаад л унтдаг ажээ.

	Тэр өглөө хоёр цагийн хичээлийн дараах их завсарлагаагаар урьдын адил хачиртай талх, идэх юм өглөө. Түүнийг хараад өлсгөлөн хүүгийн амаар шүлс дүүрнэ. Хэдийгээр их өлсөж, түүнийг идчихмээр байсан боловч дүүгийнхээ «Ах аа, битгий мартаарай!» гэснийг санан санан биеэ барьж, хачиртай талхаа өвөртөө түргэн гэгч нь хийчхэв. Түүний ард зогсоод энэ бүхнийг харж байсан багш нь юм хэлсэнгүй өнгөрөв. Харин бусад хүүхэд ангиас гарч дуусахад багш жаал хүүг гүйцэж очоод бусдад нь сонсогдолгүй,

	— Хүү минь, чи яагаад хачиртай талхаа идэлгүй өвөртөлчхөв? Ганц өнөөдөр ч биш хэд хэдэн удаа харлаа гэв.

	— Багш аа, би гэртээ хариад иднэ гэж хүү шивнэв.

	— Яагаад энд идэхгүй байгаа юм бэ?

	— Би дүүтэйгээ хувааж иднэ. Манайд идэх амттай юм байхгүй л дээ. Ээж бид нарт мах худалдаж авч чаддаггүй юм гэлээ.

	— Яагаад мах авч чадахгүй гэж? Эцэг чинь хаана байгаа вэ? гэж багшийгаа асуухад,

	— Өнгөрсөн зун бульдозероос унаад, дугуйн дор нь орж нас барсан юм. Түүнээс хойш бид нар ганцхан ээжтэйгээ л амьдардаг, өөр хэн ч байхгүй гэв.

	— Тэгээд юугаар амьдардаг вэ?

	— Ээж амттан бэлтгэж зараад олсон мөнгөөр нь бид хэд амьдардаг гэж хүү хариулав. 

	Хүүг өрөвдөн багшийн сэтгэл зовуурилан нүдний нь нулимс гүйлгэнэв. Тэгээд халааснаасаа дөрөвний нэг динар гаргаж хүүд сарвайж,

	— Май, үүнийг аваад харь даа, ээж нь та нарт идэх юм авч өгөг гэхэд,

	— Үгүй гэж хүү толгойгоо бардам сэгсрээд,

	— Өнөөдөр та надад мөнгө өглөө, харин маргааш, нөгөөдөр яах бил ээ? гэв.

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

	 


1987 онд эрхлэн хэвлүүлсэн “БАН НУТГИЙН МАРТА (арабын өгүүллэгүүд) номын ОРШИЛ

	Дэлхийд 80 гаруй сая араб байдаг бөгөөд тэдгээр нь Өмнөд Ази, Хойд болон Зүүн Хойд Африк, Арабын хойгт голлон амьдардаг ажээ.

	Арабчуудын ихэнх нь Египет, Алжир, Ирак, Ливан, Ливи, Кувейт, Марокко, Саудын арав, Сири, Судан, Сомали, Тунис зэрэг оронд оршин суудаг юм.

	Арабын орнууд нь утга зохиолын түүний дотор аман зохиолын баялаг өв уламжлалтай бөгөөд үлгэр домог, зүйр цэцэн үг, яруу найраг дээр үеэс эхлэн их хөгжин өргөн дэлгэрчээ.

	Харин орчин үеийн утга зохиолд чухал байр эзэлдэг өгүүллэг нэлээд хожуу XIX зууны хоёрдугаар хагаст бий болжээ.

	Арабын өгүүллэгийг араб дахины сонгодог зохиол Европын орнуудын болон оросын зохиолчдын өгүүллэгийн нөлөөгөөр үүсэж хөгжсөн гэж үздэг юм.

	Арабын өгүүллэгийг үүсгэн хөгжүүлэхэд Египетийн зохиолч ах дүү Теймур, Ливаны зохиолч Амин Рейхани, Жубран Халиль Жубран, Михаил Нуайме нарын зэрэг олон мастер их хувь нэмэр оруулжээ.

	Арабын өгүүллэгүүд нь харийн булаан эзлэгчид, нутгийн харгис этгээдүүдийн эсрэг арабын ард түмний хийж байгаа шударга тэмцэл, хүн амын өргөн давхаргыг хамардаг тариачид, ажилчид, зарц нарын амьдралыг тод томруун харуулдаг юм.

	Арабын өгүүллэгүүдийн нэг онцлог нь нийгмийн тэгш бус явдал, олон жилийн уламжлалт хоцрогдсон ёс суртахуун, зан заншил, ялангуяа бүсгүйчүүдийн эрх мэдэлгүй байдал, тэдгээрийн бэрх амьдрал шударга тэмцлийг өргөн дэлгэр үзүүлдэгт оршино.

	Арабын өгүүллэгүүдийг тэмцэл, уянгыг чадамгай хослуулдаг онцлогтой гэж үздэг ажээ.

	Арабын утга зохиолын үндэслэгчийн нэг Жубран Халиль Жубраны зохиол «Бан нутгийн Марта» хэмээх өгүүллэгээр нэрлэсэн энэхүү номд Арабын арван дөрвөн орны сонгодог болон орчин үеийн нэрт 42 зохиолчийн 40 гаруй өгүүллэгийг оруулав.

	 

	Б. Энэбиш

	Үнэ 5 төг. 30 мөн.

	 

	Улсын Хэвлэлийн Газар.

	Улаанбаатар, Элдэв-Очирын гудамж, 7.

	 

	УБТЗ-ын Хэвлэх үйлдвэр,

	Улаанбаатар—Наушкийн гудамж 2.

